
Azərbaycan Respublikası Dövlət Turizm Agentliyinin
“Qoruqları İdarəetmə Mərkəzi” Publik Hüquqi Şəxsi
No. 3‑46‑212‑143/2014  

4 mart 2024-cü il tarixli 

Basqal Dövlət Tarix-Mədəniyyət Qoruğu
Birdəfəlik İstifadə Olunan Plastik Məhsulların Azaldılması Siyasəti

1. Məqsəd
Bu siyasətin məqsədi ətraf mühitin mühafizəsi və tullantıların azaldılması istiqamətində Qoruğun fəaliyyətində birdəfəlik istifadə olunan plastik məhsulların (SUP – Single Use Plastics) istifadəsini azaltmaq və uzunmüddətli olaraq dayandırmaqdır.

2. Əhatə dairəsi
Siyasət Qoruğun bütün əməkdaşlarına, ziyarətçilərinə, tərəfdaşlarına və tədarükçülərinə şamil olunur. 

3. Əsas prinsiplər
· Qoruq daxilində birdəfəlik plastik məhsullardan (su qabları, plastik çəngəl-bıçaq, stəkan, torba və s.) istifadə tədricən dayandırılır.
· Əvəzləyici davamlı materiallardan (şüşə, kağız, metal, təkrar istifadə oluna bilən qablar) istifadə təşviq olunur. 
· Əməkdaşlara və ziyarətçilərə bu sahədə maarifəndirici məlumatlar təqdim olunur.
· Təchizatçılardan ekoloji cəhətdən davamlı məhsulların seçilməsi tələb olunur.

4. Tətbiq və izləmə
· Qoruğun inzibati heyəti siyasətin yerinə yetirilməsinə nəzarət edir.
· Tullantıların miqdarı və plastikdən imtina səviyyəsi mütəmadi izlənir və illik hesabatlarda qeyd olunur.
· Təlim və seminarlar vasitəsilə əməkdaşların və ziyarətçilərin məlumatlandırılması davamlı aparılır.




5. İstisnalar
Tibbi və ya fövqəladə hallar üçün istifadə olunan bəzi birdəfəlik plastiklər bu siyasətdən istisna ola bilər.

6. Qüvvəyə minmə tarixi 
Bu siyasət 04.03.2024 tarixindən etibarən qüvvəyə minir. 

7. Hüquqi istinadlar
“Ətraf mühitin mühafizəsi haqqında” Azərbaycan Respublikasının Qanunu: 
Həmin Qanunun preambulasına əsasən Qanun ətraf mühitin mühafizəsinin hüquqi, iqtisadi və sosial əsaslarını müəyyən edir. Qanunun məqsədi ətraf mühitin ekoloji tarazlığının mühafizəsi sahəsində ekoloji təhlükəsizliyinin təmin edilməsindən, təbii ekoloji sistemlərə təsərrüfat və başqa fəaliyyətin zərərli təsirinin qarşısının alınmasından, bioloji müxtəlifliyinin qorunub saxlanılmasından və təbabətdən istifadənin səmərəli təşkilindən ibarətdir. 
“Azərbaycan Respublikasının 2022-2026-cı illərdə sosial-iqtisadi inkişaf Strategiyası”nın təsdiq edilməsi haqqında Azərbaycan Respublikası Prezidentinin Sərəncamı:
Sərəncamın Sosial-İqtisadi İnkişafına Dair Milli Prioritetlər üzrə Nailiyyətlər və Çağırışlar üzrə 1-ci hissəsində əsasən 1.2-ci Qarşıdakı onillik müddətdə qlobal meyillər, çağrışlar və imkanlar başlıqlı dördüncü abzasına əsasən Qlobal iqtisadiyyatda “yaşıllaşma və karbonsuzlaşma” meyilləri qeyri-resurs iqtisadiyyatlarının inkişafı üçün imkanlar yaradır. İqlim dəyişikliyi ilə mübarizə, təbii resursların səmərəli istifadəsi və biomüxtəlifliyin qorunması dayanıqlı iqtisadiyyatın əsas prinsiplərindən biridir. Dayanıqlı İnkişaf Məqsədləri, İqlim dəyişmələri üzrə Paris Sazişi üzrə çağırışların və ölkənin inkişaf prioritetlərinin reallaşdırılması bərpa olunan enerji mənbələrindən istifadənin artırılmasını və ekoloji təmiz, enerji səmərəli texnologiyalardan istifadəni tələb edir.
“Tullantılar haqqında” Azərbaycan Respublikasının Qanunu:
Qanunun preambulasına əsasən bu Qanun tullantıların insan sağlamlığına və ətraf mühitə zərərli təsirinin qarşısının alınması, onların təhlükə təsirinin azaldılması, təbiətdə ekoloji tarazlığın təmin olunması, habelə belə tullantıların təkrar xammal mənbələri kimi təsərrüfat dövriyyəsinə cəlb olunması məqsədilə tullantıların idarə olunması sahəsində Azərbaycan Respublikasının dövlət siyasətini və hüquqi münasibətləri müəyyən edir. 

